
სამახსოვრო  გადასატანი საარჩევნო 
ყუთის წამღები კომისიის წევრისთვის/

სპეცჯგუფის წევრებისთვის
განკუთვნილია იმ საარჩევნო უბნისთვის, სადაც კენჭისყრა 

ელექტრონული საშუალებების გამოყენებით ტარდება
საქართველოს პარლამენტის 2024 წლის 26 ოქტომბრის არჩევნები 

და მუნიციპალიტეტის წარმომადგენლობითი ორგანოს - 
საკრებულოს შუალედური არჩევნები

წინამდებარე რესურსი მომზადებულია 
სსიპ საარჩევნო სისტემების განვითარების,  
რეფორმებისა და სწავლების ცენტრის მიერ.

 სამახსოვრო ინსტრუქცია წარმოადგენს დამხმარე 
რესურსს კომისიის წევრის/სპეცჯგუფის წევრის 
მიერ ფუნქციის შესაბამისად ამომრჩევლისთვის 
კვალიფიციური სერვისის განსახორციელებლად.



გადასატანი საარჩევნო ყუთის მეშვეობით კენჭისყრის პროცედურა 
იწყება კენჭისყრის დღის 09:00 საათიდან და სრულდება 19:00 საათზე. 
გადასატანი საარჩევნო ყუთის მეშვეობით კენ ჭის ყრის პროცედურის 
დასრულების შემდეგ დაუყოვნებლივ ილუქება საარჩევნო ყუთში 
საარჩევნო ბიულეტენების ჩასაგდები ჭრილი. გადასატანი საარჩევნო 
ყუთი საარჩევნო უბანზე უნდა დაბრუნდეს არაუგვიანეს 20:00 საათისა.

კომისიის თავმჯდომარე, ფუნქციის შესასრულებლად გადმოგცემთ:
 დალუქულ გადასატან საარჩევნო ყუთს; 
 გადასატანი საარჩევნო ყუთის სიის კომისიისთვის განკუთვნილ 

ვერსიას; 
 საჭირო რაოდენობის საარჩევნო ბიულეტენებს; 
 საარჩევნო ბიულეტენის შესავსებ სპეციალურ მარკერებს;
 საჭირო რაოდენობის სპეციალურ ჩარჩო-კონვერტებს (მათ შორის, 

განსხვავებული სახის ჩარჩო-კონვერტებს, იმ ამომრჩევლებისთ ვის, 
რომლებიც გადასატანი საარჩევნო ყუთის სიაში გადაყვანილნი არიან 
ამომ რ ჩეველთა სპეციალური სიიდან და, რომლებიც მონაწილეობენ 
მხოლოდ საქართველოს პარლამენტის არჩევნებში, ასეთის არსებო-
ბისას);

 ლითონის სამაგრებს (ამომრჩევლის მიერ საარჩევნო ბიულეტენის 
სპეციალური ჩარჩო-კონ ვერტში მოთავსების შემდგომ, ჩარჩო-კონ-
ვერტი ლითონის სამაგრით მაგრდება და თავსდება გადასატან 
საარ ჩევნო ყუთში);

 მარკირების შესამოწმებელ ულტრაიისფერ ფარანს;
 მარკირების სითხეს; 
 კალმისტრებს (გადასატანი საარჩევნო ყუთის სიაში ამომრჩევლის 

მიერ ხელმოწერის დაფიქ სირების მიზნებისთვის);
 ლითონის შემკვრეკლს (გამოიყენება იმ შემთხვევაში, თუ ამომრჩე-

ველს გაუფუჭდა საარ ჩევნო ბიულეტენი);  
 გადასატანი საარჩევნო ყუთის ჭრილის ლუქს.

კენჭის ყრის შენობაში ყოფნის უფლების მქონე პირებს, სურვილისა მებრ, 
უფლება აქვთ, დააკვირ დნენ გადასატანი საარჩევნო ყუთის მეშ ვეობით 
ხმის მიცემის პროცედურას. 

● ამომრჩეველთან მისვლისას სთხოვეთ მას, წარმოგიდგინოთ პი-
რადობის დამადას ტურე ბელი დოკუმენტი. ამომრჩეველი კენჭის-
ყრაში მონაწილეობს თუ წარადგენს პი რადობის დამა დას ტურებელ 
ერთ-ერთ დოკუმენტს: 

✔ საქართველოს მოქალაქის პირადობის ელექტრონულ მოწ-
მობას;

✔ საქართველოს მოქალაქის პირადობის არაელექტრონულ მოწ -
მობას (რომელსაც არ აქვს ინფორმაციის ელექტრონუ ლი მატა-
რებელი);

✔ საქართველოს მოქალაქის პასპორტს.

● შეამოწმეთ ამომრჩევლის მიერ 
წარდგენილი პირადობის დამა-
დასტურებელი დოკუ მენტის მოქ-
მე დების ვადა. საქართველოს 
მო  ქალაქის პირადობის არაელექ-
ტრო ნული მოწმობის წარ დგე ნის 
შემთხვევაში, ასევე შეამოწმეთ 
დო   კუმენტის გაცემის თარიღი.

● მარკირების შესამოწმებელი ხელ საწ ყოს (ულტრაიის ფერი ფარანი) 
გამოყენე ბით შეა მოწმეთ ხომ არ აღე ნიშნება ამომრჩეველს ხელზე 
მარკირება.

გახსოვდეთ!
ამომრჩეველი, რომელსაც არ აქვს ზედა კიდურები („ფიზიკური მდგო-
მარეობა“), არ გადის მარ კირების შემოწმების პროცე დურას.

შემოწმების შედეგების გათვალისწინებით: 
✔ თუ მარკირების შესამოწმებელმა სპეციალურმა ხელსაწყომ გამო-

ავლინა, რომ ამომ რჩეველს უკვე აქვს მარკირება, მას ეკრძალება კენ-
ჭისყრაში მონაწილეობა. ამომრჩე ველს განუმარტეთ კენჭისყრაში 
მონაწილეობაზე უარის თქმის საფუძველი. ფაქტთან დაკავშირებით 
დაწერეთ ახსნა-განმარტება (ამომრჩევლის გადასატანი საარჩევ-
ნო ყუთის სიაში რიგითი ნომრის, სახელისა და გვარის მითითებით). 
ხელი მოაწერეთ დოკუმენტს თანმხლებ პირებთან ერთად (ასეთის 
არსებობისას).

✔ თუ ამომრჩეველი წარადგენს ვადაგასულ პირადობის დამადას ტუ-
რებელ დოკუმენტს, ან ძალადაკარგულ საქართველოს მოქალაქის 
პირადობის არაელექტრონულ მოწმობას  (ძა ლადაკარგულია  2011 
წლის 27 ივლისის ჩათვლით გაცემული არაელექტრონული მოწ-

მობა), მას ეკრძალება კენჭისყრაში მონაწილეობა. ამომრჩეველს 
გა ნუმარტეთ კენჭის ყრაში მონა წილეობაზე უარის თქმის საფუძველი 
და მიუთითეთ, რომ კენჭისყრაში მონაწილეობის უფ ლება მიეცემა, 
თუ წარადგენს მოქმედ პირადობის დამადასტურებელ დოკუმენტს.

✔ თუ ამომრჩეველი აკმაყოფილებს დადგენილ მოთხოვნებს, გადადით 
ამომრჩევლის რეგის ტრაციისა და საარჩევნო ბიულეტენის გაცემის 
პროცედურაზე.

ამომრჩევლის რეგისტრაციის და შემდგომ საარჩევნო ბიულეტენის 
გაცემის პროცედურა:
● შეამოწმეთ ამომრჩევლის მიერ წარდგენილ დოკუმენტში შეტანი-

ლი ამომრჩევლის სარეგის ტრაციო მონაცემებისა და გადასატანი 
საარჩევნო ყუთის სიაში არსებული მონაცემების შე საბამისობა. 

● გადასატანი საარჩევნო ყუთის სიაში არსებული მო ნაცემების შე-
საბამისობის დადას ტურების შემ თხვევაში, ამომრჩეველს გაუკეთეთ 
მარკირება მარ ჯვენა ხელის ცერა 
ან საჩვენებელი თითის ფრჩხი-
ლზე (თუ აღნიშნული მოქმედების 
შესრულება შე უძ ლებელია – მარ-
ჯვენა ხელის სხვა თითებზე, ხო ლო 
თუ ესეც შეუძლებელია, იმავე წესით 
მარცხენა ხელზე).

გახსოვდეთ!
ამომრჩეველი, რომელსაც არ აქვს ზედა კიდურები („ფიზიკური 
მდგო  მარეობა“), არ გადის მარ კირების  პროცედურას. ამასთან, მარ-
კირება არ გამოიყენება პენიტენციურ დაწე სე ბულებებში, საავად-
მყოფოებსა და სხვა სტაციონარულ სამკურნალო დაწესებულებებში 
(ავადმყოფების მიმართ).

● მარკირების პროცედურის განხორციელების შემდეგ ხელი მოა-
წერეთ გადასატანი საარ ჩევნო ყუთის სიის სათანადო გრაფაში 
და მიუთითეთ ამომრჩეველს სიაში ხელმოწერით დაადასტუროს 
საარჩევნო ბიულეტენის მიღება.

გახსოვდეთ!
თუ კენჭისყრის პროცესში გამოვლინდა, რომ  ამომრჩეველმა გადა-
სატანი საარჩევნო ყუ თის სიაში ხელი მოაწერა სხვა ამომრჩევლის 
გვარის გასწვრივ არსებულ გრაფაში, ასეთ შემ თხვე ვაში ამომრჩე-
ველმა, რომლის გვარის გასწვრივ ფიქსირდება ხელმოწერა, ხელი 
უნდა მოაწეროს იმავე გრაფაში. ფაქტთან დაკავშირებით დაწერეთ 
ახსნა-განმარტება (ამომრჩევლის გადასატანი საარჩევნო ყუთის 
სიაში რიგითი ნომრის, სახელისა და გვა რის მითითებით). ხელი 
მო  აწერეთ დოკუმენტს თანმხლებ პირებთან ერთად (ასეთის არსე-
ბობისას).

● ამომრჩევლის რეგისტრაციის პროცედურის დასრულების შემდეგ, 
ამომრჩეველს განუ მარტეთ საარჩევნო ბიულეტენის შევსების და 
სპეციალური ჩარჩო-კონვერტის გამო ყენების წესი. 

● საარჩევნო ბიულეტენის შევსების და სპეციალური ჩარჩო-კონ ვერ-
ტის გამოყენების წე სის განმარტების შემდეგ, სპეციალურ ჩარ ჩო-
კონვერტში მოათავსეთ საარჩევნო ბიულეტენი ისე, რომ სრუ ლად 
დაიფაროს საარჩევნო სუბიექტების ჩამონათვალი. ამომ რჩეველს 
მიუთითეთ სპეციალურ ჩარჩო-კონვერტში მოთავსებული საარჩევნო 
ბიუ ლეტენის ზედა მხარეს გააფე რადოს საცდელი წრე.  

5

„საარჩევნო ბიულეტენი იყოფა ორ სვეტად, საარჩევნო 
ბიულეტენის პირველ სვეტში შეტანილია საქართველოს 
პარლამენტის არჩევნებში მონაწილე საარჩევნო 

სუბიექტების რიგითი ნომრები და სახელწოდებები, მეორე სვეტში შეტანილია 
მუნიციპალიტეტის წარმომადგენლობითი ორგანოს - საკრებულოს შუალედურ 
არჩევნებში მაჟორიტარულ ოლქში ასარჩევად წარდგენილი კანდიდატის/
კანდიდატების რიგითი ნომერი, სახელი, გვარი და წარმდგენი სუბიექტის 
სახელწოდება“. ხმის მისაცემად საარჩევნო ბიულეტენის პირველ და მეორე 
სვეტში სრულად გააფერადეთ თქვენთვის სასურველი მხოლოდ ერთი საარჩევნო 
სუბიექტის წინ არსებული წრე. საარჩევნო ბიულეტენი არ გადაკეცოთ და 
შევსებული ბიულეტენი მოათავსეთ სპეციალურ ჩარჩო-კონვერტში არჩევანის 
ფარულობის მიზნით“. 

სპეციალურ ჩარჩო-კონვერტში 
მოთავსებული საარჩევნო ბიულეტენის 
ზედა მხარეს განთავსებული საცდელი წრე



● ამომრჩეველს გადაეცით სპეციალურ ჩარჩო-კონვერტში მოთავ-
სებული საარჩევნო ბიულეტენი და მიუთითეთ ფარულობის პრინ-
ციპის დაცვით შეავსოს საარჩევნო ბიულეტენი.

გახსოვდეთ!
თუ ამომრჩეველს არ შეუძლია საარჩევნო ბიულეტენის დამოუ-
კიდებლად შევსება, მას უფლება აქვს, დასახმარებლად მიიწვიოს 
ნებისმიერი პირი, გარდა საარჩევნო კომისიის წევრისა, კან დი-
და ტისა, საარჩევნო სუბიექტის წარმომადგენლისა, პრესისა და 
მასობრივი ინფორმაციის სხვა საშუალებების წარმომადგენლისა და 
დამკვირვებლისა. 

თუ ამომრჩეველს გაუფუჭდა საარჩევნო ბიულეტენი ან სპეციალური 
ჩარჩო-კონვერტი, ამომ რჩეველს შეუცვალეთ გაფუჭებული საარ-
ჩევნო ბიულეტენი/სპეციალური ჩარჩო-კონვერტი ახლით. ამომრ-
ჩევლის თანდასწრებით, გაფუჭებული საარჩევნო ბიულეტენი და-
კეცეთ იმ გვარად, რომ შეუძლებელი იყოს საარჩევნო სუბიექტების 
დანახვა, გადაკეცილი საარჩევნო ბიულეტენი დაამაგრეთ ლითონის 
შემკერით, ჩამოაჭრით კუთხე, დააწერეთ „გაფუჭებულია“ და მოაწე-
რეთ ხელი. გადასატანი საარჩევნო ყუთის საარჩევნო უბანზე დაბ-
რუნების შემდეგ გაფუჭებული საარჩევნო ბიულეტენები ცალკე შე სა-
ნახად გადაეცემა საუბნო საარჩევნო კომისიის თავმჯდომარეს. 

გახსოვდეთ!
თუ გადასატანი საარჩევნო ყუთის სიაში შეყვანილია ამომრჩეველი, 
რო მელიც მონაწილეობს მხოლოდ საქართველოს პარლამენტის არ-
ჩევნებში, ასეთ ამომრჩეველს განუმარტეთ, რომ მან უნდა  გაა ფე-
რადოს მხოლოდ პირველ სვეტში არსებული მისთვის სა სურველი 
მხოლოდ ერთი  სუბიექტის წინ არსებული შესაბამისი წრე. საარჩევნო 
ბიულეტენის მეორე სვეტში ამომრჩეველმა არ უნდა განახორციელოს 
დადგენილი წესით ხმის მიცემა, წინააღმდეგ შემთხვევაში საარჩევნო 
ბიულეტენი ჩაითვლება გაფუჭებულად. ამომრჩევლის გადაეცით 
განსხვავებული  სახის  სპეციალური ჩარჩო-კონვერტი.



● საარჩევნო ბიულეტენის სპეციალური ჩარჩო-
კონვერტისგან გან ცალ კევების რისკის პრე-
ვენციის მიზნით, უზრუნველყავით სპეცი ალურ 
ჩარჩო-კონვერტზე ლითონის სამაგრების და-
მაგრება, მას შემ დეგ, რაც ამომრჩეველი სპე-
ციალურ ჩარჩო-კონვერტში მოათავსებს შევ-
სებულ საარჩევნო ბიულეტენს (ასეთი ფორ მით 
თავსდება სპე ციალურ ჩარჩო-კონვერტი გა-
დასატან საარჩევნო ყუთში). 

● გახსენით გადასატანი საარჩევნო ყუთის ჭრი ლი და მიუთითეთ 
ამომ რჩეველს, ხმის მიცე მის თვის განკუთვნილ სპეციალურ ჩარჩო-
კონ ვერტში მოთავსებული საარჩევნო ბიუ ლე ტენი ჩაუშვას მასში. 

გახსოვდეთ!
თუ გადასატანი საარჩევნო ყუთის ლუქის მთლიანობა დაირღვა, 
გადასატანი საარჩევნო ყუთის წამღებმა კომისიის წევრებმა/სპეც-
ჯგუფის წევ რებმა დაუყოვნებლივ უნდა აცნობოთ კომისიის თავმ-
ჯდომარეს, შეადგინოთ ახსნა-განმარტება მიზეზის მითითებით და 
ხელი მო აწეროთ თანმხლებ პირებთან ერთად.

● გადასატანი საარჩევნო ყუთის მეშვეობით კენჭისყრის პროცედუ-
რის დასრულებისთანავე და ლუქეთ გადასატანი საარჩევნო ყუთის 
ჭრილი იმგვარად, რომ შეუძლებელი იყოს ლუქის დაზიანების 
გარეშე მისი გახსნა.

● კენჭისყრის შენობაში დაბრუნების შემდეგ საუბნო საარჩევნო კო-
მისიის მდივანს გადაეცით:
✔ გამოუყენებელი საარჩევნო ბიულეტენები (ასეთის არსებობი სას);
✔ გაფუჭებული საარჩევნო ბიულეტენები (ასეთის არსებობისას);
✔ გამოუყენებელი სპეციალური ჩარჩო-კონვერტები (ასეთის არ-

სებობისას);
✔ გადასატანი საარჩევნო ყუთის სია.

კომისიის მდივანი შეამოწმებს გადასატანი საარჩევნო ყუთის სიაში 
არსებული ხელ მოწერების, გამოუყენებე ლი ან/და გაფუჭებული საარ-
ჩევნო ბიუ ლე ტენების რაოდენობის სისწორეს. უზუსტობის აღმოჩენის 
შემთხვევაში უნდა დაწეროთ ახსნა-განმარტება მიზეზის მითითებით. 
ახსნა-გან მარტებაში ასახული მონაცემები, გაითვალისწინება კენჭის-
ყრაში/არ    ჩევ ნებში მონაწილე ამომრჩეველთა რაოდენობის დადგენისა 
და კენ ჭის ყრის შედეგების შემაჯამებელი ოქმის შედგენის მიზნებისთვის.


